
Akitatamet 1: “Nyapedori ayong akitiya 
emara!” Abolya 

Akibois:  Egyelanari ilope a edukan acumbi alodukan keng. Elosi ikagyelan 
akigyel acumbi. 
 
 

Ikagyelan ngini a 1 abu tolot lodukan kingit akigyel acumbi adio ka kingit ebei 
ka acumbi. Abu ikagyelaran inaki acumbi totac ikagyelan ngini a 1. Abu 
ikagyelaran inaki ecenygi nikagyelan ngini a 1. 
 
Ani erotokini ikagyelan ngini a 1, abu inges kimar ecenygi ka toanyu ebe 
keinaki ilope a edukan inges ngisilinga ngulu ALALAK NOOI. Abu ikagyelan 
ngini a 1 tokeeni tema, ebi ebala “Erae na abaati kang nakwarina! 
Ekenyakak ayong ilope a edukan ngisilingaealalak. Nyipeitunganan ngini 
nyesiomit nyeyeni inges tari ngina erae akimar ngisislinga; Aaai!! Torotok 
ikagyelan ngini a 1. 
 
Ikagyelan ngini a 2 tolomu tooma lodukan anguna ka akigyel acumbi ido 
toriam ngini dang ecenygi ngolo pa eyookino aneni aikagyelaran. 
 
TAni erotokini ikagyelan ngini a 2, abu inges kimar ngisilinga ido toanyu ebe 
keinaki ikagyelaran inges ngisilinga ngulu ALALAK! Abu ikagyelan ngini a 2 
toumok ido tolim nguna ekote nu, “Oo meere! Akainaki ayong ilope a 
edukan ngisilinga ngulu alalak. Ediakarit inges ka ebili inges amucurusoo 
keng alopite alo.” 
 
Abu ikagyelan ngini a 2 tobongo lodukan ka nyirworo ngadi nguna ka Akuj 
kori nguna ke ekanisa…. Nai akingurungura bon ebe ariamunit inges 
ngisislinga ngulu alalak ido kinyaka ngisilinga ngulu eya kidiama.   
 
Abu nai ilope aedukan tema, “Alakara neni kon nooi. Nyerikakinit ayong 
esukul ka nyayeni akitiya emara ejok. Eyaunito nu neni kang atyonis 
anamucurusoo kang. Kerae opedorite ayong akitiya emara ejok.”  
 
Abu ikagyelan ngini a 2 kisyoni ka tokamak ebe erae na atyonis ngina apolon 
nooi. Abu ikagyelan ngini a 2 inaki alongarakin akitatam ilope a edukan 
emara ngolo iyookino ka nyirotin nguluce ngulu ka amucurusoo ikotere 
ejokunia amucurusoo keng. Abu ikagyelaran kitoodiu erotokini ikagyelan 
ngini a 2 alodukan ebe ELAKARA inges nooi. 
  



 

 

Akitatamet 3:  Abolya 

 
 

Itunganan ngini a 1: (Itiyae ka AKITURO)  

Epite ngolo akajoikinitor ayong akolongit na, abu ayong olimonok akirot neni angitunga angulu alalak alotaun. 

Apotu ngiboro ngulu ikobere ngakiro tojokyaata anguna angitunga adaadang kiirariata akilipi kang ngina apolon 

ka ngikisila ngulu angitai. Abu ayong olimok ikes ngirotin daadang ngulu emaikina ikes toyarete. Ayeni ayong 

atemar abu ayong etacamu ikes anerae apotu ikes daadang kikyaasi ngakan kec aruwor ngikristayon anapaki 

angina erikakinia ayong alimonokin. Arae ayong kire ekalimonokinan ngolo ke Evanjeli ngolo ajokan nooi alowae 

alo—emam ice ngini abu topedo akitiya ikwa ayong! Nyerae aumokinet, ayaenene ayong ngisaae 2 elipi ka esaa 

1 asiomi Ebaibul nginakolongit. Esabit ngolo ngoon abu ayong oron ngirwa 3 ka engit Akuj ainakin ayong ngulu 

ibelekinosi 150 elap lo. Ayeni ayong kire atemar ani kingolik inges etiae ka apaki ngina elipya ayong ka aronenen, 

anguna ebongokini Inges akilip kang. Erono nooi angina nyerakatar nguluce ngulu enupito alotai ikwa ayong. 

Nyeyenete ikes kire ainakin make lotic ngolo ka Akuj. Oo! Eya ngikidunget ngulu amerak nabo. Etakani ebi 

nyepedorit inges tari ariamun erot ngolo elosi lore ka erae ngisae ngitoman ke epei 5.00! Iitanit kire inges kiira 

apei anakitatameta kang! Ejok amamukatar ayong esaa anguna Keng tokona—Erae esaa ngolokilipet! 

(Kiwonyakni atipei.) 

 
 
 

Itunganan ngini a 2: (Itiyae ka anyunyura, anatameta anguna aronok ka engoit irworo) 

Aaa! Nginapei paaran. Akaupit ayong nooi! Arakau ipei alotooma ekanisa eyait esaa kang ngolo ALALAN! 

Angolosabit ayaenene ayong apaki akingaranakin nguluce. Nyerae aumokinet, ebala epastait ebe arae ayong 

arerengu alokanisa! Abu ayong nakwarina olot apeyo lotunga 3 ka oina akimuj. Esabit ngolo alunyar abu ayong 

osubakin anguna ka akiduk akai ngina ka apuserut (togeik angoyenen) meere atemar angina nyayenia ayong 

aberu ngin. Abala ayong pa abu inges tolakar. Nyelimuno inges atemar alakara, nai ekoni ebi atemar emaikina 

inges toriamu ngun. Nyacamit ayong ngitunga ngulu ikote ngul. Nyeyenete ikes ainakina ngina engarakinitor 

ayong ikes. Abala ayong ayakatar ayong ekal kang akitere. Nai emamukatar inges akitalakar. Emaikina ngitunga 

tokerito nguna engarakinitor ayong ikes. Apuserut nginabang inges. Kerae nyengarakinit ayong inges. 

 
 
 

Itunganan ngini a 3: (Kitiya ka Akitidideuna ka Akiki) 

Aumonokini ayong jwi jwi anguna (aitunganan angini a 1) ka (itunganan ngina a 2). Erae ikes ngitunga ngulu 

angakiro anguna angitai ka etiyaete ngiboro ngulu alalak anguna ekanisa. Nai atamakinit ayong ebe pa apedorit 

ayong aruwor ngini ajokan ikwa ikes. Abu ayong nakwarina oya apaki elipi, nai ani kelunyar ngadakikae ngadi, 

abu nakoku kang kibusokin ido todung ibore akung, angun abu ayong ojongo olot akilongar akung keng ido 

oeniki arac. Atipei abu ayong olot lomanikor akitiya. Alorot kang lore, abu ayong orii akipeyokin apuserut ngina 

ikidunya alopuke—Aringa aberu ngina angican ngin ecakari lokile keng ka eyalolongi inges nooi ka angoit. 

Ayakatar ayong nooi akisyon anguna keng. Aponi isua yae apaki adio isirworio inges ido engarakinit ayong inges 

ngiboro keng ido elipa ayong ka inges. Etakani atemar abu inges toriam alakara, nai atamakinit ayong kerae 

opedorite ayong ainakin inges akingarakinet ngina iyatakina. Iyalolongi ekaatau nooi anguna keng. Kerae orae 

ayong ngini ayakatar nguna ke etau ikwa nguluce, angun, kapedorit akitiya akilo (Kijuuru) Papa kisyoni ayong 

alorotin anerae nyeyookino ayong. Acamit ayong akiyar lopite ngolo ka akerit Iyong. Kitoodikinae ayong epite 

ngolo kisitiyaet esaa kang ka amina nguluce lopite ngolo icamitor Iyong. Eitanit ayong akingarakinet kon. Ayeni 

atemar nyapedori akitiya ayong bon! 



 

 

 

Akitatamet 4:  Abolya ngina ke ekurudo 
angolokirionon 

 

 
 
 
 
 
 

 

 

 
 
 
 
 
 

 

 

 
 
 
 
 
 

 

 

 
 
 
 
 
 

 

 

 
 
 
 
 
 

 

 

 
 
 
 
 

 
 

 



 

Akitatamet 4: Alemar asecit ka akiteteun ngatameta yok 

Akitatamet 5: Akilunyokin nguna ajokak naronis 

